
Seduta tad-29 ta' Mejju, 2009 

 
 

Appell Civili Numru. 305/2005/1 
 
 
 

GO p.l.c. 
 

vs 
 

Schembri Infrastructures Limited gia General Road 
Servicing Limited 

 
 
Il-Qorti, 
 
Fl-20 ta’ Jannar, 2009, il-Qorti Civili tal-Magistrati (Malta) 
ippronunzjat is-segwenti sentenza fl-ismijiet premessi:- 

 
“Il-Qorti, 
 
Rat l-avviz fuq indikat datat it-23 ta’ Mejju tas-sena 
2005, li permezz tieghu s-socjeta` attrici sejhet lis-
socjeta` konvenuta quddiem din il-qorti sabiex 
tghid ghaliex m’ghandhiex tkun ikkundannata: 

1. Illi thallas lis-socjeta` attrici s-somma ta’ tlett 
elef hames mija u hdax-il Lira Maltin u disgha u 
sebghin centezmu (LM3,511.79,0), rapprezentanti 
ammont minnha dovut in konnessjoni ma’ hsarat 
fuq “cables” quddiem l-entratura l-Isptar Mater Dei 
fis-27 ta’ Lulju tas-sena 2004, skond invoice 
mibghuta numru 16880, (kopja taghha hawn 
annessa u mmarkata Dok A) (GT3/04/33); 
 
2. Bl-ispejjez, komprizi dawk tal-prezenti, u ta’ 
l-ittra ufficjali u tat-taxxa fuq id-drittijiet 
professjonali u bl-imghaxijiet kontra s-socjeta` 
konvenuta ingunta ghas-subizzjoni; 
 
Rat in-nota ta’ l-eccezzjonijiet datata l-11 ta’ 
Novembru tas-sena 2005 li permezz taghha s-
socjeta` General Road Services Limited eccepiet 
is-segwenti: 
 
1. Preliminarjament  illi s-socjeta` General 
Road Services Limited m’ghadhiex jisimha hekk 
izda bidlet isimha biex dan gie jinqara Schembri 
Infrastructure Limited u ghaldaqstant jinhtieg li ssir 
il-korrezzjoni relattiva; 
 
2. Minghajr pregudizzju ghall-premess u fil-
meritu li d-domandi attrici huma nfondati fil-fatt u 
fid-dritt u ghandhom jigu michuda bl-ispejjez 
kontrihom stante li ghad-danni allegatament 
minnhom sofferti s-socjeta` konvenuta m’ghandha 
ebda htija; 
 
3. Salv eccezzjonijiet ulterjuri; 
 
Rat ir-rikors tas-socjeta` attrici datat is-17 ta’ 
Novembru tas-sena 2005 li permezz tieghu talbet 
li isem is-socjeta` konvenuta jinbidel u jaqra 
Schembri Infrastructures Limited gia` General 
Road Servicing Limited (C-17388); 

Rat id-digriet taghha datat il-21 ta’ Novembru tas-
sena 2005, li permezz tieghu laqghet it-talba fuq 
indikata u ordnat il-korrezzjoni mitluba; 
 
Semghet ix-xhieda prodotta; 
 
Rat id-dokumenti esebiti; 
 
Ezaminat in-noti t’osservazzjonijiet tar-
rapprezentanti tal-partijiet; 
 
Ikkunsidrat: 
 
Illi l-fatti esposti f’din il-procedura jistghu jigu 
sintetikament kompilati bil-mod segwenti: 
 
1. Illi s-socjeta` attrici soffriet danni fil-“cables” 
tat-telefon u li hi kienet installat fit-triq ta’ l-
Universita` ta’ Malta, quddiem l-isptar Mater Dei; 
 
2. Illi d-danni riskontrati kienu jammontaw 
ghas-somma indikata mis-socjeta` attrici fl-avviz 
minnha promoss, u kif elenkat dettaljatament a fol 
28, u kienu gew ikkagunati mis-socjeta` konvenuta 
f’Lulju tas-sena 2004; 
 
3. Illi dawn il-hsarat riskontrati setghu gew 
facilment evitati stante li l-“cables” danneggjati 
kienu gew regolarment mmarkati mill-“overseer” 
tas-socjeta` attrici, (ara fol 25 u 30); 
 
Ikkunsidrat: 
 
Illi  l-hsara in dizamina kienet rizultat ta’ thaffir li 
kien qed isir fl-area ta’ l-isptar Mater Dei meta 
b’magna li kienet qed tigi uzata minn haddiema 
tas-socjeta` konvenuta biex ihaffru t-triq de quo, 
qatghu xi “cables” tat-telefon; 
 
Ikkunsidrat: 

Illi skond ir-rapprezentant tas-socjeta` konvenuta 
jirrizula li hadet il-prekawzjonijiet dovuti meta giet 
biex thaffer it-triq; 
 
Illi minn qabel baghtet ghall-rapprezentant tas-
socjeta` attrici biex jigi ndikat lilha fejn din kellha l-
“cables” biex tigi evitata l-hsara; 
 
Illi anke l-istess rapprezentant tas-socjeta` 
konvenuta jikkonferma li mpjegat tas-socjeta` 
attrici mmarka fejn din kellha l-“cables” taghha; 
 
Illi pero` meta bidet titqatta` t-trinka biex isiru x-
xogholijiet necessarji instab li l-marki kienu 
inadegwati u saret il-hsara riskontrata; 
 
Ikkunsidrat: 
 
Illi ghalhekk jirrizutla bhala ipotesi l-aktar probabbli 
u ghalhekk valida fil-ligi, li l-impjegat tas-socjeta` 
konvenuta u l-istess socjeta` kif qabel kienet 
maghrufa, kienu ferm prudenti fl-attwazzjoni tax-
xogholijiet li kellhom jezegwixxu u dan ghaliex: 
 
1. Infurmaw lis-socjeta` attrici li kienu qed 
jezegwixxu x-xogholijiet de quo; 
 
2. Hafna qabel ma ezegwew ix-xoghol de quo 
kienu gabu lill-istess socjeta` attrici biex tramite l-
impjegati esperti taghha jindikaw lis-socjeta` 
konvenuta fejn huma ghandhom il-“cables” 
taghhom mirdumin; 
 
3. Taw zmien bizzejjed qabel ma bdew l-
esekuzzjoni tax-xogholijiet minnha ezegwiti biex 
jekk ikun hemm xi ripensament, is-socjeta` attrici 
jkollha zmien bizzejjed biex tinfurmaha; 
 
4. Illi jirrizulta li s-socjeta` konvenuta dejjem 
qadet ghall-istruzzjonijiet lilha mghotija mis-
socjeta` attrici; 

Ikkunsidrat: 
 
Illi ghalhekk ghandu jkun pacifiku li l-esekuzzjoni 
tax-xogholijiet da  parte tas-socjeta` konvenuta 
kien wiehed mhux biss prudenti izda, addirittura, 
dejjem istruwit mid-direzzjoni lilha moghtija mill-
istess socjeta` attrici; 
 
Illi ghalhekk jekk xi responsabbilita` ghandha tkun 
imputata, din m’ghandhiex tkun akkollata fuq is-
socjeta` konvenuta stante li jidher fuq bazi ta’ 
probabbilita` accettata mil-ligi li hi dejjem ezegwiet 
l-istruzzjonijiet lilha moghtija mill-istess socjeta` 
attrici b’diligenza; 
 
Ghaldaqstant, filwaqt li takkolji l-eccezzjonijiet tas-
socjeta` konvenuta, tirrespingi t-talbiet tas-socjeta` 
attrici, bl-ispejjez.” 

 
 
Appellat minn din is-sentenza s-socjeta` attrici bl-aggravju 
illi l-ewwel Qorti ghamlet deliberazzjoni skorretta tal-fatti u 
tad-dokumenti in atti oltre li naqset milli tapplika l-principji 
legali relattivi ghar-responsabilita`.  B’mod partikolari, is-
socjeta` attrici tindividwa illi l-ewwel Qorti ttrattat b’mod 
legger l-obbligi imposti fuq il-kuntrattur li jizgura illi l-
ezekuzzjoni tax-xoghol tkun qed titwettaq in konformita` 
shiha mal-kondizzjonijiet tal-permess; 
 
 
B’introduzzjoni preliminari huwa opportun illi qabel xejn 
din il-Qorti tissenjala, jew ahjar, tapprofondixxi, certi 
aspetti li jidhrilha li huma importanti li jkunu mtennja in 
meritu ghax-xorta ta’ attivita` kondotta minn kuntratturi fl-
iskavar ta’ toroq; 
 
 
L-esperjenza tghallem illi xoghol bhal dan hu wiehed 
riskjuz (ara “Carmelo Mallia nomine -vs- Andrew 
Camilleri”, Qorti tal-Kummerc, 16 ta’ Gunju, 1969) u, ukoll 
potenzjalment perikoluz, sija ghall-inkolumita` tal-persuni li 
jkunu qed jezegwixxu x-xoghol ta’ skavar, sija ghal 

proprjeta` ta’ terzi.  Il-presenza ta’ dan ir-riskju tghabbi fuq 
spallejn il-kuntratturi l-obbligu ta’ dak id-dover li jezercita 
attenzjoni fi grad ferm izjed gholi.  Li jfisser, allura, illi 
jinkombi dejjem fuqu li jottempera ruhu fedelment mal-
kundizzjonijiet tal-permess rilaxxjat lilu u li jiehu l-mizuri 
prekawzjonali determinanti ghall-iskansar tad-dannu, 
personali u materjali; 
 
 
Fil-fattispeci, l-attivita` da parti tas-socjeta` konvenuta 
ghall-iskavar ta’ trinka ghas-sistema ta’ dranagg kienet 
tesigi minghandha ottemperament mar-Regolamenti dwar 
licenzji ghall-ftuh ta’ wicc ta’ toroq (Avviz Legali 313 ta’ l-
2002).  Anke dan hu indikattiv illi l-attivita` kienet riskjuza 
in kwantu tissottoponiha ghall-otteniment preventiv ta’ 
awtorizazzjonijiet amministrattivi qabel il-bidu ta’ l-
ezekuzzjoni tax-xoghlijiet.  Fejn, imbaghad, il-permess 
hekk ottenut ikun wiehed kondizzjonali, ankorke, 
apparentement, dawn ikunu jidhru wisq inkombenti fuq 
min irid jezegwixxi x-xoghol, hu mistenni li wiehed jimxi 
ma’ dawn il-kundizzjonijiet, anke ghaliex minn natura 
stess ta’ l-attivita` jew tal-mezzi adoperati, il-qaghda ma 
tistax ma tkunx potenzjalment dannuza minhabba l-
percentwali gholja tas-sinistri li tista’ taghti lok ghalihom; 
 
 
Fil-kaz prezenti, il-kondizzjonijiet posti fuq il-kuntrattur 
mis-socjeta` attrici appellanti kienu, inter alia, jipprovdu illi 
fost il-prekawzjonijiet li s-socjeta konvenuta kienet 
mistennija li tadopera ghall-evitar tad-danni kien hemm 
dak li hi taghmel:- 
 
 (i) “appropriate number of pilot holes to ascertain 
the whereabouts of the buried plant”; 
 (ii) “use of proper track location equipment”; 
 (iii) uzu mill-“appropriate excavating equipment or 
hand tools are recommended for such work”, trattasi ta’ 
“fibre optic cables”; 
u (iv) li debitament tavza lis-socjeta` attrici qabel l-
inkomincjament tax-xoghlijiet; 

Apparti dawn, kondizzjoni generali ohra tal-permess 
tipprovdi illi, sa fejn teknikament possibbli, is-socjeta attrici 
taghmel dak kollu mehtieg biex b’mod akkurat timmarka t-
triq fejn tkun tinstab l-infrastruttura taghha, b’dan illi, 
skond din l-istess kondizzjoni, hi ma kienetx qeghda 
tiggarantixxi “that markings given by its representatives 
are exact”.  Fuq dan il-punt din il-Qorti kif presjeduta 
kienet f’sentenza anterjuri taghha rrilevat illi “l-immarkar 
ma huwiex xi esigenza merament burokratika imma dak l-
immarkar hu hekk impellanti biex jigi individwat 
b’akkuratezza il-lok fejn tkun posizzjonata l-infrastruttura, 
u b’hekk jigi skongurat skavar bl-adocc” (“Maltacom plc -
vs- Anthony Vella et”, 15 ta’ Novembru, 2006); 
 
 
Issa fil-kaz prezenti hu accettat minn Edward Schembri, 
rapprezentanti tas-socjeta` konvenuta, illi dan l-immarkar 
biz-zebgha hadra da parti tas-socjeta` attrici kien sar in 
situ fejn kellu jsir l-iskavar.  Izid jghid pero` illi fejn sar it-
thaffir ma kienx hemm marki u, meta hadem, zamm 
distanti minnhom.  Di regola, skond dan ir-rapprezentanti, 
daqs metru ‘l boghod.  L-istess xhud jghid ukoll illi s-
socjeta` rapprezentata minnu (i) ma kellha l-ebda obbligu 
li tikkomunika mas-socjeta` attrici hlief ghal fatt ta’ l-
immarkar, (ii) ma haffret ebda pilot holes, u (iii) ghamlet 
uzu minn trenchers u mini excavators (ara xhieda tieghu a 
fol. 99 sa fol. 101 u fol. 110 sa fol. 111).  Ilkoll attivitajiet li 
ma jsibu ebda riskontru fil-kundizzjonijiet suesposti.  
Pjuttost, bil-kontra taghhom; 
 
 
Premess dan, jibda biex jigi osservat in tema legali illi, 
apparti minn natura insita taghha, l-attivita` de quo 
kondotta mis-socjeta` konvenuta appellata tassumi wkoll 
il-karatteristika tar-riskju u tal-perikolu minhabba kondotta 
imprudenti jew negligenti minn min jezercitaha.  Proprju, 
in-ness kawzali bejn din il-kondotta imprudenti u l-event 
tal-hsara hu kwalifikat minn natura riskjuza nnifisha ta’ l-
attivita` u ta’ dawk tal-mezzi utilizzati ghall-ezercizzju u l-
ezekuzzjoni taghha; 

F’kazijiet tax-xorta in ezami r-responsabilita` tal-kuntrattur 
tax-xoghlijiet tinzel mill-fatt duplici illi (i) ma jkunx ghamel 
verifiki adegwati ex ante l-ezekuzzjoni tax-xoghlijiet, u (ii) 
ma jkunx uza, ex-Artikolu 1032 (1), Kodici Civili, id-
diligenza u l-hsieb ta’ missier tajjeb tal-familja fl-istess 
ezekuzzjoni tax-xoghlijiet; 
 
 
Fil-hsieb taghha fuq l-ezami tal-provi, u bl-invers ta’ dak 
determinat mill-ewwel Qorti, din il-Qorti thossha sodisfatta 
illi s-socjeta` attrici appellanti rnexxielha mhux biss 
taghmel il-prova fil-konfront tas-socjeta` konvenuta 
appellata taz-zewg elementi appena elenkati izda wkoll, u 
fuq kollox, il-prova tan-ness ta’ kawzalita` bejn l-imgieba 
imprudenti tas-socjeta` konvenuta fl-ezekuzzjoni tax-
xoghlijiet u d-dannu emergenti.  Hi rnexxielha turi illi s-
socjeta` konvenuta naqset li tottempera ruhha mal-
kundizzjonijiet imposti, naqset milli taghti preavviz tal-bidu 
tax-xoghlijiet u naqset ukoll milli tadotta l-mizuri okkorrenti 
bhal pilot holes u l-uzu ta’ makkinarju idoneju ghax-xorta 
ta’ cables mirduma; 
 
 
Dejjem fil-fehma tal-Qorti, is-socjeta` konvenuta ma tistax 
tappilja ruhha ma’ l-iskuzanti illi marki ma kienx hemm fil-
parti tas-superficji tat-triq fejn sar l-iskavar minnha, ghaliex 
kieku stess kien hekk, il-pilot holes u l-uzu ta’ “proper 
track location equipment” setghu jindikawlha, li fil-fatt, 
anke fejn sar l-iskavar, kienu ghaddejjin il-cables.  Ikollu 
jinghad illi din il-Qorti mhix tant impressjonata minn dak 
iddikjarat mir-rapprezentanti tas-socjeta` appellata illi din 
ma ghamletx il-pilot holes ghaliex kien hemm spazju 
bizzejjed illi x-xoghol seta’ jsir minghajr perikolu.  Huwa 
ghal kollox immaterjali jekk kienx hemm immarkar preciz 
jew le, ghaliex il-htiega ta’ dawn il-pilot holes kienet fis-
sustanza hekk eskogitata mill-kundizzjonijiet tal-permess 
biex ikun accertat jekk f’dik il-parti tat-triq li kellha tigi 
skavata, ukoll fl-assenza ta’ markar preciz, kienx hemm l-
infrastruttura.  Jekk allura s-socjeta` appellata hadet ir-
riskju, ghaddset rasha u tat bidu ghax-xoghlijiet minghajr 
ma ghamlet indagini sewwa u kif suppost permezz tal-pilot 
holes, hi ma tistax tippretendi li l-htija ma tigix imputata 

lilha ghaliex din kienet tas-socjeta` appellanti li ma 
ghamletx marki precizi.  Pretensjoni bhal din, fil-fehma tal-
Qorti, ma tistax isserviha bhala diskariku mir-
responsablita` meta hi, imprudentement, ma segwietx l-
obbligi li kienu jiddettawlha l-kundizzjonijiet. Ukoll ghar-
rigward ta’ l-uzu ta’ ghodod u ingenji li kellha tuza.  
Palesament, imbaghad, jekk kif ukoll pretiz minnha, hi 
ezegwit ix-xoghlijiet bil-prekawzjonijiet okkorrenti, l-istess 
ma rrizultawx li kienu hekk sufficjenti ghaliex id-dannu 
xorta wahda sehh.  Dannu dan li kien oggettivament 
evitabbli kieku s-socjeta` appellata kkonformat ruhha 
pjenament ghall-kundizzjonijiet tal-licenzja; 
 
 
Rigwardata l-kwestjoni f’din il-perspettiva din il-Qorti ma 
ssibx li r-ragunar ta’ l-ewwel Qorti hu kondivizibbli u sejra 
ghalhekk tiddissenti kompletament minnu. 
 
 
Ghal dawn il-motivi din il-Qorti qed tilqa’ l-appell, thassar 
ghal kollox is-sentenza appellata u tikkundanna lis-
socjeta` konvenuta appellata thallas lis-socjeta` attrici 
appellanti s-somma indikata fl-Avviz, bl-imghaxijiet mid-
data tan-notifika ta’ l-istess (30 ta’ Mejju, 2005) u bl-
ispejjez taz-zewg istanzi. 
 
 
 
 

< Sentenza Finali > 
 

---------------------------------TMIEM--------------------------------- 


